
REGLUGERÐ 

fyrir stýrimannaskólann í Reykjavík. 

Samkvæmt lögum nr. 5 14. marz 1955, um stýrimannaskólann í Reykjavík, eru 
hér með sett eftirfarandi ákvæði: 

I. KAFLI 

Um markmið skólans og skipulag. 

1. gr 
Markmið stýrimannaskólans er að veita þá kunnáttu, er þarf til þess að standast 

fiskimannapróf, farmannapróf og skipstjórapróf á varðskipum ríkisins. 

2. gr. 
Skólinn starfar í þessum deildum: 

Tveggja ára deild undir fiskimannapróf. 
Þriggja ára deild undir farmannapróf. 
Sérstök deild undir skipstjórapróf á varðskipum ríkisins og gangi nemendur 
í hana a. m. k. fjóra mánuði, eftir að þeir hafa lokið farmannaprófi. 

a
 

3. gr. 
Hverri kennsludeild skal skipta, ef þörf krefur, í kennslubekki. Í hverjum 

kennslubekk mega að jafnaði ekki vera fleiri en 20 nemendur. 
Þetta ákvæði gildir þó eigi, þegar fyrirlestrar eru fluttir. 
Engin kennsludeild starfar með færri en 4 nemendum, nema leyfi ráðuneytisins 

komi til. 

II. KAFLI 

Um kennsluna. 

4. gr. 
Í skólanum skal kenna: Stærðfræði, siglingafræði, íslenzku, dönsku, ensku, 

eðlisfræði, vélfræði, sjórétt, veðurfræði, hjúkrunarfræði, bókhald, viðskiptafræði, 

sjómennsku og líkamsæfingar, auk þeirra fræðigreina, sem krafizt er sérstaklega 
fyrir skipstjóra á varðskipum ríkisins. 

5. gr. 
Reglur um það, hverju takmarki kennslunni er ætlað að ná í hverri grein, 

setur ráðuneytið með prófreglugerð. 

III. KAFLI 

Um inntöku nemenda og burtför úr skóla. 

6. gr. 
Inntökubeiðni nýsveina í skólann skal vera skrifleg og komin til skólastjórans 

eigi síðar en Í. ágúst. Beiðninni skulu fylgja vottorð um þau atriði, er um getur 
í 7. gr., og vottorð um siglingatíma samkvæmt 8. gr. 

7. gr. 
Þessi eru almenn inntökuskilyrði: 

Að hafa þá sjón, heyrn og málfæri, sem yfirmannsstaða heimtar. 
Að kunna sund. 
Að vera ekki haldinn af neinum næmum sjúkdómi eða líkamskvilla, er orðið 
geti öðrum nemendum skaðvænn. 

4. Að hafa óflekkað mannorð. 

S
o

8. gr. 
Til þess að verða tekinn í skólann, ber umsækjanda að leggja fram vottorð um 

% hluta þess siglingatíma, sem krafizt er í lögum um atvinnu við siglingar, til þess 
að geta fengið það stýrimannsskirteini, sem prófið veitir. Við inntöku nemenda í 
undirbúningsdeild fiskimannaprófs skal miðað við þann siglingatíma, sem krafizt 
er til þess að fá hið meira stýrimannsskirteini á fiskiskipi. 

Allan siglingatíma skal sanna með sjóferðabók eða vottorði skráningarstjóra. 
Til þess að verða tekinn í deild þá, er býr menn undir skipstjórapróf á varð- 

skipum ríkisins, skal umsækjandi hafa lokið farmannaprófi með ekki lægri meðal- 
einkunn en 6. 

9. gr. 
Aðgang að skólanum geta nýir nemendur ekki fengið eftir að kennsla er byrjuð. 

Þó má skólastjóri, þegar sérstaklega stendur á, veita undanþágu frá þessu ákvæði. 
Nú sannar umsækjandi með prófi, að hann hafi þá kunnáttu, sem fyrsti bekkur 

fiskimanna- eða farmannadeildar veitir, og má þá setja hann í síðari bekk fiski- 
mannadeildar, eða í annan bekk farmannadeildar, eftir því sem við á. 

Í janúarlok ár hvert skulu nemendur í fyrstu bekkjum farmanna- og fiski- 
mannadeildar ganga undir próf í íslenzku, dönsku, ensku og stærðfræði. Próf þetta 
skal haldið af kennurum skólans, og þeir einir, sem það standast, verða fluttir í 
eldri deild að hausti. Þegar sérstaklega stendur á, og kennurum ber saman um, að 
nemandi hafi næga kunnáttu í þessum námsgreinum, getur skólastjóri þó veitt 
honum undanþágu frá þessu prófi. 

Til þess að standast prófið þarf einkunnina 4 í skriflegri stærðfræði og í Íslenzkri 
ritæfingu, og einkunnina 3 í munnlegri dönsku og munnlegri ensku, enda sé miðað 
við sama einkunnastiga og við burtfararpróf. 

Próf þetta má einnig halda áður en skólinn tekur til starfa að haustinu, og er 
kennurum skólans auk þess heimilt að halda áður tveggja vikna námskeið við 
skólann í áðurgreindum námsgreinum og öðrum, sem krafizt er til inntöku í 
eldri deildir. 

Þá skal og halda próf upp úr 2. bekk farmannadeildar í lok marzmánaðar ár 
hvert. Prófið skal haldið af kennurum skólans, og skal prófað í þessum náms- 
greinum: Stærðfræði, siglingafræði, íslenzku, dönsku, ensku, siglingareglum og 
skipagerð. 

Til þess að standast prófið þarf nemandinn að fá einkunnir sem hér segir: 

Í stærðfræði, minnst 4 stig fyrir eina skriflega úrlausn. 
Í siglingafræði, minnst 8 stig fyrir 2 skriflegar úrlausnir. 
Í íslenzku, minnst 4 stig fyrir eina skriflega úrlausn. 

Í siglingareglum, minnst 4 stig fyrir eina munnlega úrlausn. 
Í meðaleinkunn, minnst 4 stig. 

Farið skal eftir sama einkunnastiga og við burtfararpróf. 
Þeir einir, sem standast þetta próf, verða færðir í 3. bekk farmannadeildar að 

hausti. Þegar sérstaklega stendur á, og kennurum ber saman um, að nemandi hafi

næga kunnáttu í þessum námsgreinum, getur skólastjóri þó veitt honum undan- 
þágu frá þessu prófi. 

IV. KAFLI 

Um kennara skólans. 

10. gr. 
Kennarar skólans eru: 

1. Fastir kennarar: skólastjóri, fjórir kennarar í siglingafræði og tungumála- 
kennari. 

2. Stundakennarar, eftir þörfum, og setur ráðuneytið þá samkvæmt tillögum 
skólastjóra. 

11. gr. 
Ráðuneytið ákveður kennslustundafjölda skólastjóra og kennaranna. 

12. gr. 
Eftir atvikum má, í samráði við vélskólann, skipta tungumálakennslu þess 

skóla og stýrimannaskólans milli tungumálakennara skólanna þannig, að hvor 
tungumálakennari kenni það eða þau tungumál í báðum skólunum, sem hann er 
færari Í. 

13. gr. 
Allir kennarar skólans eiga af fremsta megni að styðja að góðri reglu við 

skólann og láta sér annt um, að kennslan nái tilgangi sínum. Kennurum ber jafnan 
að vera komnir í skólann, áður en kennslustund þeirra byrjar, og fara tafarlaust 
inn í sína kennslustofu, þegar inn er hringt. 

V. KAFLI 

Um stjórn skólans. 

14. gr. 
Skólastjórinn hefur á hendi stjórn skólans undir yfirumsjón samgöngumála- 

ráðuneytisins. Hann skal sjá um, að góðri reglu sé haldið í skólanum og hafa á 
hendi reikningshald skólans og eftirlit með viðhaldi hans, ræsting o. s. frv. 

Við hver áramót skal skólastjóri senda ráðuneytinu aðalreikning með fylgi- 
skjölum yfir það, sem skólinn hefur notað umliðin ár. 

Að afloknum burtfararprófum skal skólastjóri senda ráðuneytinu greinilega 
skýrslu um ásigkomulag skólans, kennsluna og prófin. 

15. gr. 
Skólastjórinn skal sjá um, að í skólanum séu eftirtaldar bækur: Prófbók, 

bréfabók, áhaldabók og dagbók, og að reglulega sé í þær ritað, eftir því sem við á. 

VI. KAFLI 

Um nemendur skólans. 

16. gr. 
Nemendur eiga í kennslustundum sem utan þeirra að sýna kennurum sínum 

virðingu og hlýðni. 

17. gr. 
Nemendur skulu jafnan vera komnir í skólann á hverjum kennsludegi, áður 

en kennsla byrjar, og geti nemandi eigi sótt skólann sakir sjúkleika eða af öðrum 
gildum ástæðum, skal hann samdægurs senda skólastjóra tilkynningu um það, en 
skólastjóra ber að grennslast eftir, á hvaða rökum afsakanir eru byggðar, sé eigi 
sent læknisvottorð. 

18. gr. 
Nemendur skulu ávallt vera siðprúðir og ástundunarsamir og ekki viðhafa 

áflog eða ryskingar í skólahúsinu. Reykingar eru aðeins leyfðar á tilteknum stöðum, 
eftir tilvísun skólastjóra. 

19. gr. 
Valdi nemandi skemmdum á kennsluáhöldum eða öðrum munum skólans, skal 

hann bæta þær að fullu. 

20. gr. 
Skyldir eru nemendur að hlýða sérhverjum þeim reglum og fyrirskipunum, sem 

með samþykki ráðuneytisins kunna að verða settar, til að styðja að reglu og aga í 
skólanum. 

21. gr. 
Brjóti nemandi gegn góðri reglu og velsæmi eða sýni ókurteisi eða óhlýðni eða 

sé óreglusamur og skólavera hans teljist skaðleg fyrir skólann eða gagnslaus fyrir 
nemandann sjálfan, getur skólastjóri vísað honum burt úr skólanum um stundar- 
sakir. 

Telji kennarar skólans nauðsynlegt að vísa honum burt fyrir fullt og allt, skal 
til þess fengið leyfi ráðuneytisins. 

VII. KAFLI 

Um kennslutíma og leyfi. 

22. gr. 
Skólaárið byrjar 1. október og endar 30. september. 

23. gr. 
Á viku hverri skulu í hverjum bekk vera allt að 36 kennslustundir. Hver 

kennslustund sé 50 mínútur, en hlé milli kennslustunda 10 mínútur. Skólastjóri 
semur stundatöflu fyrir hvert skólaár og leggur hana undir úrskurð ráðuneytisins. 

24. gr. 
Stundafjöldi námsgreinanna á viku skal vera sem hér segir:

j . Fiskimannaprófsnemendur Farmannaprófsnemendur Nemendadeild skipstjóra- 48 
Námsgreinar Fyrri bekkur Síðari bekkur 1. bekkur 2. bekkur 3. bekkur efna á varðskipum . 

Stærðfræði ............. 10 3 12 4 3 á 2 mara 
Siglingafræði ............ 3 11 3 9 11 

Íslenzka ................ 6 4 6 4 3 „ 
Danska ........000000... 4 3 4 2 2 ;s 
Enska .........0.0000... 3 3 4 3 2 3 
Þýzka ......00000 000. „ „ „ „ s„ 5 

Sjóréttur ............... „ 2 „ 2 1 ss 

Heilsufræði ............. 1 1 1 1 1 „ 
Bókhald ................ „ 1 „ 1 1 „ 

Viðskiptafræði .......... „ „ „ .„ 1 „ 

Eðlisfræði .............. „ 1 1 1 1 „ 

Vélfræði ................ „ 2 „ 2 2 „ 
Landafræði og veðurfræði „ 1 „ 1 1 „ 
Sjómennska ............. 7 6 7 8 9 „ 
Alþjóðaréttur og skýrslur „ „ „ „ „ 3 

Alþjóðamerki FA „9 „ „ „ „, 4 

Likamsæfingar .......... 2 2 2 2 2 3 

Samtals á viku 36 40 40 40 40 24 

Enn fremur er öllum fiskimannaprófsnemendum skylt að hlýða á fyrirlestra 
í sjómennsku tvisvar á mánuði. Nemendur skulu og njóta tilsagnar í björgun úr 
sjávarháska, eigi sjaldnar en fjórum sinnum á vetri. 

Heimilt er skólastjóra að fella niður kennslu í sjóvinnu, síðari hluta vetrar, en 
þó eigi fyrr en í lok janúarmánaðar. 

Færa má til stundafjölda í námsgreinum hverrar deildar, ef þess er þörf. 

25. gr. 
Þessi skulu vera lögboðin leyfi: 

Jólaleyfi, er nær frá 23. desember til 4. janúar, að báðum þeim dögum meðtöldum. 
Páskaleyfi, er nær frá miðvikudegi fyrir skírdag til þriðja í páskum, að báðum 
þeim dögum meðtöldum. 
Sumardagurinn fyrsti. 
Mánaðarfrí, einn dag í október, nóvember, febrúar og marz. t

I
 

VIII. KAFLI 

Um skólalækni o. fl. 

26. gr. 
Heilsufræðikennari stýrimannaskólans er læknir skólans og hefur hann eftirlit 

með, að fullnægt sé fyrirmælum um hreinlæti og allt, sem lýtur að almennum 
heilbrigðismálum við skólann. 

217. gr. 
Ráðuneytið setur reglur um það, hvernig burtfararprófum skuli hagað, og 

hvað útheimtist til að standast þau. Það gefur og út fyrirmynd fyrir prófvottorðum.

28. gr. 

Reglugerð þessi öðlast þegar gildi og birtist til eftirbreytni öllum þeim, sem 

hlut eiga að máli. Reglugerð fyrir stýrimannaskólann í Reykjavík, nr. 71 17. apríl 

1953, er úr gildi fallin. 

Samgöngumálaráðuneytið, 21. marz 1955. 

Bjarni Benediktsson. 
Páll Pálmason. 

GJALDSKRÁ 

fyrir Rafveitu Keflavíkur. 

I. RAFORKA 

Rafveita Keflavíkur selur raforku á þann hátt og við því verði, sem hér segir: 

A. Lýsing. 

Um kwst.mæli á kr. 2.04 hver kwst. 

2. Um kwst.mæli á kr. 0.78 hver kwst., auk fastagjalds, er nemi kr. 9.00 á ári af 

hverjum fermetra gólfflatar í rúmi því er lýsa skal. Fullt fermetragjald skal 

greiða af gólffleti í búðum, vinnustofum og skrifstofum, en fyrir geymslur og 

ganga skal greiða kr. 3.00 af fermetra á ári. 

þe
 

B. Almenn heimilisnotkun. 

Um kwst.mæli á 46 aura hver kwst. Auk þess skal greiða fastagjald, kr. 3.00 á 

mánuði, af hverju herbergi íbúðar. Í útreikningi á fjölda herbergja skal telja öll 

herbergi, sem ætluð eru til íbúðar, og eldhús. Herbergi, sem er minna en 5 m?, skal 

teljast sem hálft, en stærra en 25 m? sem tvö. 

Þar sem meðalstærð herbergja í íbúð er undir 10 m?, má miða við sameigin- 

legt flatarmál þeirra, þannig, að hverjir 10 m? jafngildi einu herbergi og 5 m? hálfu 

herbergi. 

C. Vélanotkun. 

1. Um kwst.mæli á kr. 1.14 hver kwst. Hafi vélarnar mjög stuttan notkunartíma, 

má krefjast minnsta árgjalds, frá kr. 190.00 til kr. 225.00 á hvert uppsett kw. 

vélanna 
2. Til fiskiðnaðar, með fasttengdum vélum, 46 aura hver kwst. 

3. Ef uppsett rafvélaafl fasttengdra véla við fisk-, kjöt- eða mjólkuriðnað er yfir 

20 kw: 
a. Um kwst.mæli á 34 aura hver kwst., enda megi þá rjúfa strauminn í allt að 

3 klst. á dag, á tímum mesta álags rafveitunnar um hádegið og síðdegis, en 

þó eigi lengur en 1% klst. í senn. Notandi kosti klukkurofa fyrir vélalagnir 

eða tvígjaldsmæli, sem settur er til eftirlits með að rofið sé á tilskildum tímum. 

b. Um tvígjaldsmæli á kr. 2.00 hver kwst. í 1% klst. tvisvar sinnum á dag á tím- 

um mesta álags rafveitunnar, en á 34 aura hver kwst. utan þeirra tíma. 

c. Um tvígjaldsmæli á kr. 2.00 hver kwst. í 1'% klst. á dag á tímum mesta álags 

rafveitunnar, en þó eigi lengur en Í klst. í senn, en á 36 aura hver kwst. utan 

þessa tíma.


